
Annotatsiуa: Ushbu maqolada asosiy vositalar to‘g‘risida tushuncha va ularni hisobga olish, xo‘jalik subyektlarida asosiy 
vositalardan foydalanish, asosiy vositalarning tarkibi bo‘yicha tahlil qilish, asosiy vositalarning balans qiymati bo‘yicha 
tahlili, ishlab chiqarish korxonalaridagi asosiy vositalaridan amaliy ma’lumotlar asosida jadval va chizmalar bilan asosiy 
vositalardan samarali foydalanish masalalari yoritib o‘tilgan.

Kalit so‘zlar: Asosiy vositalar, balans, tahlil, modernizatsiyalash, aksiyadorlik jamiyati, xarajatlar, tannarx, asosiy vositalar 
eskirishi, hisob-kitob, yangilash, qayta jihozlash.
Abstraсt: In this article, the concept of fixed assets and their accounting, the use of fixed assets in economic subjects, the 
analysis of the composition of the assets, the analysis of fixed assets according to the balance sheet value, the effective 
use of fixed assets with tables and diagrams based on practical data from the fixed assets of production enterprises are 
covered.

Keу words: Fixed assets, balance sheet, analysis, modernization, joint stock company, expenses, cost, depreciation of 
fixed assets, calculation, renewal, re-equipment.
Аннотация: В данной статье рассмотрены понятие основных средств и их учет, использование основных средств в 
хозяйственных субъектах, анализ состава основных средств, анализ основных средств по балансовой стоимости, 
эффективное исползование основных средств с приведены таблицы и схемы на основе практических данные об 
основных производственных фондов предприятий.

Ключевые слова: Основные средства, баланс, анализ, модернизация, акционерное общество, расходы, стои-
мость, износ основных средств, расчет, обновление, перевооружение.

K I R I S H
Jahon amaliyotida asosiy vositalarni muntazam modernizatsiya qilish, uning samaradorligini oshirish 

uchun doimiy ravishda investitsiyalar kiritish talablaridan biri moliyaviy hisobotlarni xalqaro standartlar asosida 
yuritish va ulardan foydalanish muhim ahamiyatga ega. Ayniqsa, asosiy vositalarni muntazam yangilab turish
da uning hisobini buxgalteriya hisobining xalqaro standarti (BHXS) 16-sonli “Asosiy vositalar” nomli standart 
asosida yuritish juda yaxshi investitsion muhit yaratadi. Chunki ushbu standart asosida hisobning yuritilishi 
investorlar uchun qulay va ishonchli moliyaviy hisobotlar taqdim etilishi natijasida asosiy vositalarga investit-
siya kiritish imkoniyatini yaratadi. Shu nuqtayi nazardan asosiy vositalarni yangilash va modernizatsiyalash 
jarayonida asosiy vositalar hisobini to‘g‘ri yuritish, ularni asoslangan holda aks ettirish va moliyaviy hisobotlar 
ko‘rsatkichlari audit tekshiruvidan o‘tkazib borilishining ahamiyati yanada oshib bormoqda.

Xalqaro amaliyotda asosiy vositalar hisobini takomillashtirish va uni (BHXS) 16-sonli “Asosiy vositalar”ga 
muvofiqlashtirish, asosiy vositalar auditini tashkil etish va uni takomillashtirish maqsadida dunyoning ko‘plab 
mamlakatlarida doimiy ravishda ilmiy izlanishlar olib borilmoqda. Shu jumladan, AQSh, Buyuk Britaniya, Kana-
dada US GAAP, UK GAAP standartlari asosida asosiy vositalar amortizatsiyasi, qayta baholanishi va ularning 
o‘zaro almashtirilgandagi baholarini aniqlash bo‘yicha ilmiy tadqiqotlar olib borilmoqda. Lekin ushbu sohada 
yechimini kutayotgan masalalar juda ko‘pligi va ularni yechimi to‘liq topilmaganligi sababli ilmiy tadqiqotlar 
amalga oshirish zaruriyati vujudga kelmoqda. Jahondagi tajriba va ilmiy yutuqlarni o‘rganish asosida korxona 
aktivlarini xususan,  asosiy vositalarni baholash, ularning holatini aniqlash, tarkibini o‘rganish asosida aktivlarni 
boshqarish yuzasidan to‘g‘ri va aniq qarorlar qabul qilish, asosiy vositalarni auditi hamda uning samaradorligini 
oshirishga qaratilgan ilmiy va amaliy tadqiqotlar olib borishning zaruriyatini belgilaydi. 

O‘zbekiston Respublikasi “Buxgalteriya hisobi to‘g‘risida”gi Qonun yangi o‘zgarishlar bilan 2016-yil 
13-aprelda qabul qilindi[1].

Korxonalarda asosiy vositalarni doimiy modernizatsiya qilib borish va ulardan samarali foydalanish muhim 
ahamiyat kasb etadi. Ushbu masalada O‘zbekistonda ma’lum ishlar amalga oshirilgan, shu jumladan, keng 
jamoatchilik muhokamasi natijasida “Harakatlar strategiyasidan – Taraqqiyot strategiyasi sari” tamoyiliga 
asosan ishlab chiqilgan quyidagi yettita ustuvor yo‘nalishdan iborat 2022–2026-yillarga mo‘ljallangan Yangi 
O‘zbekistonning taraqqiyot strategiyasida ishlab chiqarishni modernizatsiya qilish, texnik va texnologik jihatdan 
yangilash, transport-kommunikatsiya va ijtimoiy infratuzilma loyihalarini amalga oshirishga qaratilgan faol 
investitsiya siyosatini olib borish borasida muhim vazifalar belgilangan [3]. Ushbu vazifalarni bajarishda asosiy 
vositalarni to‘g‘ri hisobga olib borish hamda auditini takomillashtirish muhim masala hisoblanadi. Korxona 
aktivlari, xususan, asosiy vositalarni baholash, ular holati va tarkibini o‘rganish asosida aktivlarni boshqarish 
yuzasidan to‘g‘ri va aniq qarorlar qabul qilish imkonini beradi. Bu esa kapital harakatining uzluksizligi, doimiyligi, 
tez aylanuvchanligi va samaradorligini oshirish bo‘yicha ishonchli chora-tadbirlarni amalga oshirishni ta’min
laydi. Shunday qilib, jahon iqtisodiyotiga integratsiyalashuv jarayonida “Asosiy vositalar” nomli (IAS) 16-sonli 
standart asosida hisobga olish, ularning eskirishini mahsulot, ish va xizmatlar ishlab chiqarish tannarxiga to‘g‘ri 
qo‘shish muhim ahamiyat kasb etadi. Ushbu standartni O‘zbekiston buxgalteriya hisobi tizimiga joriy etish nati-
jasida asosiy vositalarni yangilash va qayta jihozlash, uning ko‘rsatkichlarini auditorlik tekshiruvidan o‘tkazish 
hamda hisobi to‘g‘ri yuritilishiga baho berish imkoniyati yaratiladi. 

 Mamlakatimizda oqilona va samarali iqtisodiy siyosatning ishlab chiqilishi va hayotga izchil ravishda tatbiq 
etilishi, barqaror rivojlanishni asosiy manba, omillarining to‘g‘ri tanlanishi va ularga ustuvor ahamiyat qarati
lishi keyingi yillarda iqtisodiy o‘sishning yuqori sur’atlari ta’minlanishiga imkoniyat yaratmoqda. Shu o‘rinda 
ta’kidlab o‘tish joizki, iqtisodiyotimizning barqarorligini ta’minlashda real investitsiyalarning ham o‘rni katta. 
Respublikada iqtisodiyotimizga jalb etilayotgan real investitsiyalar, jumladan, asosiy vositalarga jalb qilingan 
investitsiyalar miqdori ham oshib bormoqda. Bu o‘z navbatida, yangi texnika-texnologiyaning mamlakat iqti-
sodiyotiga kiritilayotganligi va ularning salmog‘i oshib borayotganligidan dalolat beradi. Buning zamirida, tashqi 
iqtisodiy aloqalar, bank moliya sohalari va tarmoqlari bo‘yicha ishlab chiqarishda rivojlanishga erishiladi. Asosiy 
kapitalning miqdor jihatdan o‘sishida unga qo‘yiladigan investitsiyalar hajmi, sifat jihatdan takomillashishida 
esa investitsiyalarning tarkibi asosiy o‘rinni egallaydi. O‘zbekiston Respublikasida asosiy kapitalga qo‘yilgan 
investitsiyalarning katta qismi ishlab chiqarish obyektlarini qurish, kengaytirish, rekonstruksiya qilish va tex-
nikaviy qurollantirish ishlariga sarflangan. Jahon iqtisodiyotiga integrallashuv jarayonida asosiy vazifalardan biri 
xalqaro standart talabiga mos keladigan mahsulot ishlab chiqarish hisoblanadi. Bunday mahsulot ishlab chiqa-
rish uchun ishlab chiqarish jarayonini modernizasiya qilish, yangi texnologiyalar joriy etish va qayta jihozlash 
lozim. Shu nuqtayi nazardan ushbu masalaning muhimligini ta’kidlab, Prezidentimiz Sh.Mirziyoyev: “Tarmoqlar 
va hududlarni modernizatsiya qilish, ularning raqobatdoshlik darajasini oshirish, eksport salohiyatini rivojlanti-
rish masalalari doimiy e’tiborimiz markazida bo‘lishi lozim. Buning uchun xorijiy sarmoyalar va ilg‘or texnologi-
yalarni hamda axborot-kommunikatsiya tizimlarini barcha sohalarga yanada jalb etishimiz zarur bo‘ladi.

Ayni shu asosda 2030-yilgacha mamlakatimiz yalpi ichki mahsulotini 2 barobardan ziyod ko‘paytirishga 
erishishimiz darkor” deb ta’kidlab shunday degan: Demak, asosiy vazifa ishlab chiqarish hamda iqtisodiyotning 
yetakchi tarmog‘i bo‘lgan qishloq xo‘jaligi va uning mahsulotlarini ham qayta ishlash tarmog‘ini texnik va tex-
nolgik qayta jihozlash muhim masala hisoblanadi  [2]. Chunki, “O‘zdonmahsulot” AK tizimidagi korxonalarning 
birida jumladan, “Galla Alteg” AJda don mahsulotlarini qayta ishlab chiqarish so‘nggi besh yillikda ya’ni 2017-
yildan 2021-yilgacha 442, 8 ming tonna un, 175,3 ming tonna yem ishlab chiqarilgan. 

Jumladan: 2017-yilda 37,3 ming tonna yem, 93,4 ming tonna un mahsulotlari qayta ishlangan.  
2021-yilda eca 34,6 ming tonna yem, 79,1 ming tonna un ishlab chiqarilgan1. Ushbu mahsulotlarni ishlab chiqa-
rish xarajatlarida asosiy o‘rinni ishlab chiqarish texnikalari va donni saqlash binolarini asrash va ulardan foyda-
lanish bilan bog‘liq xarajatlar tashkil qiladi. 

Korxona va tashkilotlarda modernizatsiya qilish texnik va texnologik qayta jihozlash shubhasiz asosiy 
vositalar harakati bilan bog‘liq yo‘nalish hisoblanadi, shu nuqtai nazardan olib qaralganda biz hozirgi sha-
roitda mamlakatimizda asosiy vositalar va ularning harakati bilan bog‘liq nazariy masalalarga to‘xtalib o‘tishni 
maqsadga muvofiq deb hisoblaymiz.

Iqtisodiyotni modernizasiyalash sharoitida xo‘jalik yurituvchi subyektlar moliya-xo‘jalik faoliyatini amalga 
oshirishda asosiy vositalarning o‘rni nihoyatda kattadir. Asosiy vositalar xo‘jalik yurituvchi subyektning ishlab 
chiqarish jarayonida o‘ringa ega, chunki ular barcha korxona tayanadigan va korxonaning ishlab chiqarish quv-
vatini baholash mezoni bo‘lgan ishlab chiqarish texnika bazasini tashkil etadi.

Har qanday ishlab chiqarish jarayoni tadbirkorlik qobiliyati asosida mehnat, mehnat vositalari va mehnat 
buyumlari birlashtirilishidan iborat. Har bir tuzumning rivojlanishi undagi mehnat vositalarining takomillash-

1	 “Galla Alteg” АЖ маъумотлари асосида муаллиф томонидан ишланма.

ishi, rivojlanish va foydalanish darajasiga bevosita bog‘liqdir. Barcha ishlab chiqarish jarayonini rivojlantirishda 
mehnat vositalari asosiy o‘ringa ega. Buxgalteriya hisobida mehnat vositalari asosiy vositalar deb yuritiladi.

O‘zbekiston Respublikasida asosiy vositalarni hisobga olish uchun buxgalteriya hisobining 5-sonli “Asosiy 
vositalar” nomli milliy standartidan foydalaniladi. Ushbu standartda asosiy vositalarga quyidagicha ta’rif berilgan: 

●	 asosiy vositalar – korxona tomonidan uzoq muddat davomida xo‘jalik faoliyatini yuritishda mahsulot 
ishlab chiqarish, ishlarni bajarish yoki xizmatlar ko‘rsatish jarayonida yoxud ma’muriy va ijtimoiy-madaniy 
vazifalarni amalga oshirish maqsadida foydalanish uchun tutib turiladigan moddiy aktivlar [4].

Asosiy vositalar tarkibiga quyidagi mezonlarga mos moddiy aktivlar kiritiladi:

a)	 bir yildan ortiq xizmat qilish muddati;

b)	 bir birlik (to‘plam) uchun qiymati O‘zbekiston Respublikasida (xarid paytida) belgilangan eng kam oylik 
ish haqi miqdorining ellik baravaridan ortiq bo‘lgan buyumlar.

Korxona rahbari hisobot yilida buyumlarni asosiy vositalar tarkibida hisobga olish uchun ular qiymatining 
eng kam chegarasini belgilashi mumkin.

Xizmat muddati va qiymatidan qat’i nazar, quyidagilar asosiy vositalar tarkibiga kiritilmaydi:

●	 maxsus asbob-uskuna va moslamalar (muayyan buyumlarni turkumlab va yoppasiga ishlab chiqa-
rish uchun yoki yakka tartibdagi buyurtmalarni tayyorlash uchun mo‘ljallangan, maqsadli yo‘naltirilgan 
asbob-uskuna va moclamalar);

●	 maxsus va sanitariya kiyim-kechaklari, maxsus poyabzallar;

●	 ko‘rpa-to‘shak anjomlari;

●	 yozuv-chizuv anjomlari (kalkulyatorlar, stol ustiga qo‘yiladigan anjomlar);

●	 oshxona anjomlari, shuningdek, oshxona uchun dasturxon-sochiqlar;

●	 tiklanishi bo‘yicha xarajatlar, qurilish-montaj ishlari tannarxiga kiritiluvchi vaqtinchalik (notitul inshootlar) 
qurilmalar va moslamalar;

●	 kamida bir yillik foydalanish muddatiga ega bo‘lgan almashtiriluvchi uskunalar;

●	 ov qurollari (trallar, to‘rlar, qarmoqlar, matraplar, merejalar) [4].

X U L O S A
Asosiy vositalarga tegishli ishlab chiqarish va noishlab chiqarish vositalari kirib, ular turlicha guruhlarda 

hisobga olib boriladi. Mamlakatimizda olib borilayotgan iqtisodiy islohotlar turli mulkchilik shaklidagi korxona va 
tashkilotlarning mustaqil faoliyatini taminlash bilan birga ularning tez rivojlanishi uchun sharoitlar yaratib ber-
moqda. Shu nuqtayi nazardan fikrimizcha, asosiy vositalarga berilgan ta’rif, ularning qiymati va xizmat ko‘rsatish 
muddatiga bir oz qo‘shimchalar kiritishni lozim deb hisoblaymiz. Ushbu tarif va qoidalar faqat davlat korxona 
va muassasalari uchun qo‘llanilsa, maqsadga muvofiq bo‘ladi, deb hisoblaymiz, sababi davlat o‘z tasarrufi-
dagi mulkni me’yoriy hujjatlar asosida tartibga solib boradi. Hissadorlik, xususiy va boshqa mulk shaklidagi 
xo‘jalik yurituvchi subyektlar asosiy vositalarning xizmat muddati va qiymatini mulkdorlar tomonidan belgilanishi 
maqsadga muvofiq bo‘ladi deb hisoblaymiz. Ushbu o‘zgartirishlarni amalga oshirish uchun asos bo‘lib, avvalo, 
gaz plita, sovutgich, televizor, printer, hisoblash texnikalari kabi mulklar qiymati hozirgi sharoitda taxminan 
15-20 minimal ish haqini tashkil etadi, lekin ularning xizmat muddati 3 yil va undan ko‘proq muddatni tashkil 
etadi. Natijada muammo sifatida:

●	 birinchidan, ushbu vositalarni qaysi schyotda hisobga olish lozim, ya’ni 0100 “Asosiy vositalarni hisobga 
oluvchi schyotlarda” yuritiladimi yoki 1080-“Inventar va xo‘jalik jihozlari” schyotida yuritilishi kerakmi, 
degan savol paydo bo‘ladi. Amaliyotda bu, avvalo, bosh buxgalter tajribaci va ularni qayerda yuritish 
korxona manfaatiga mos kelishiga ko‘ra aks ettiradilar. 

●	 ikkinchidan, asosiy vositalar uchun hisoblanadigan amortizasiya summasi ishlab chiqarilayotgan 
mahsulot tannarxiga qo‘shilsa, tannarx oshib ketib, bozor qonuniyati bo‘lgan talabga javob bermasligi 
mumkin: Chunki, ba’zi asosiy vositalarning ishlash muddati 20–30 yilni tashkil etishi amalda foydala-
nilayotgan amortizatsiya siyosatiga umuman to‘g‘ri kelmaydi:

●	 uchinchidan, milliy ishlab chiqarishning iqtisodiy samaradorligi ko‘p jihatdan asosiy kapitalning miqdoriy 
o‘sishiga emas, balki uning samaradorligini oshirish, ya’ni asosiy kapitalning har bir so‘miga to‘g‘ri 
keluvchi mahsulot hajmini ko‘paytirishga bog‘liq.

 Bu, o‘z navbatida, turli mulkchilik shaklida faoliyat yuritayotgan korxonalarda mulkka bo‘lgan huquq o‘zga-
rishiga olib kelmoqda. 

